ԱՄՓՈՓԱԹԵՐԹ

«Հայաստանի Հանրապետության 2017 թվականի հունիսի 29-ի N751-Ն որոշման մեջ լրացում և փոփոխություններ կատարելու և Հայաստանի Հանրապետության կառավարության 2017 թվականի մարտի 16-ի N254-Ն որոշումն ուժը կորցրած ճանաչելու մասին»  Հայաստանի Հանրապետության կառավարության որոշման նախագծի

	Նախագծով առաջարկվում է օտարերկրյա անձանց կողմից Հայաստանի Հանրապետության տարածքում վճարված ԱԱՀ-ի գումարները փոխհատուցելու համար որպես պարտադիր պայման նախատեսել օտարերկրյա անձանց կողմից օդանավով մեկնելու հանգամանքը, ինչը, ըստ Նախագծի հիմնավորման, պայմանավորված է այն հանգամանքով, որ հարկային մարմին պարբերաբար ստացվող օպերատիվ տվյալների համաձայն՝ որոշ օտարերկրյա անձինք գնում են ապրանքներ, մաքսային մարմին ներկայացնելով համապատասխան փաստաթղթերը և գնված ապրանքները, հետ են ստանում ԱԱՀ-ն, սակայն նշված ապրանքները փաստացի չեն արտահանվում Հայաստանի Հանրապետությունից կամ արտահանվելուց հետո մի քանի օրվա ընթացքում արտահանող անձի կամ այլ անձանց միջոցով հետ են վերադարձվում Հայաստանի Հանրապետություն։
Վերոգրյալի կապակցությամբ ցանկանում ենք հայտնել, որ Նախագծի հիմնավորմամբ ներկայացված չեն Նախագծի ընդունումը հիմնավորղ բավականաչափ փաստարկներ։ Մասնավորապես, Նախագծի հիմնավորումից պարզ չէ, թե Հայաստանի Հանրապետության պետական սահմանի անցման կետերում օտարերկրյա անձանց ԱԱՀ-ի փոխհատուցման տրամադրման բացառումը ինչպես է նվազեցնելու ԱԱՀ-ի գումարների փոխհատուցման գործընթացում Նախագծի հիմնավորման մեջ նշված ռիսկերը՝ հաշվի առնելով, որ ապրանքները օդանավով արտահանելուց հետո ևս առկա է արտահանող անձի կամ այլ անձանց միջոցով տվյալ ապրանքները Հայաստանի Հանրապետություն հետ վերադարձնելու ռիսկային գործոն։
Այլ կերպ ասած՝ օտարերկրյա անձանց կողմից ցամաքային տրանսպորտով ապրանքների արտահանման դեպքում ԱԱՀ-ի գումարների փոխհատուցումը վերացնելը ինքնին չի հանգեցնում Նախագծի հիմնավորման մեջ նշված նպատակի իրագործմանը, ինչով էլ պայմանավորված` անհրաժեշտ է ներկայացնել Նախագծի ընդունման հիմնավորվածությունն ու օբյեկտիվ անհրաժեշտությունը հիմնավորող համապատասխան փաստարկներ։
	Ընդունվել է ի գիտություն
Նախագծով առաջարկվում է օտարերկրյա անձանց կողմից Հայաստանի Հանրապետության տարածքում վճարված ԱԱՀ-ի գումարները փոխհատուցել միայն  անկանխիկ եղանակով և այն դեպքում, երբ օտարերկրյա անձինք Հայաստանի Հանրապետությունից կմեկնեն օդանավով։ Օդանավով մեկնելու պարագայում ԱԱՀ-ի գումարները փոխհատուցելու առաջարկությունը հնարավարինս կնվազեցնի օդանավով արտահանելուց հետո արտահանող անձի կողմից տվյալ ապրանքները ՀՀ հետ վերադարձնելու ռիսկը, քանի որ նշված եղանակով երկրից ապրանքներ արտահանել և հետ բերելը ավելի ծախսատար է, քան նույն գործընթացը ցամաքային  տրանսպորտով իրականացնելը։


	Միաժամանակ հայտնում ենք, որ Նախագծի 5-րդ կետով առաջարկվում է որոշման 18-21-րդ կետերը ուժը կորցրած ճանաչել, մինչդեռ հիշյալ որոշման 19-րդ կետով նախատեսված է, որ օտարերկրյա անձին ԱԱՀ-ի գումարները փոխհատուցելու համար բանկը կարող է ԱԱՀ-ի գումարների փոխհատուցման նպատակով գանձել միջնորդավճար, որը պակասեցվում է օտարերկրյա անձին վերադարձվող ԱԱՀ-ի գումարներից։
Վերոհիշյալ դրույթը ուժը կորցրած ճանաչելու արդյունքում անհասկանալի է դառնում, թե բանկի միջնորդավճարը արդյոք պակասեցվելու է օտարերկրյա անձին վերադարձվող ԱԱՀ-ի գումարներից, թե ոչ, այնինչ, գտնում ենք, որ համապատասխան իրավահարաբերության մասնակիցը պետք է հստակ ունենա տվյալ հանգամանքներում ողջամիտ կերպով իր վարքագիծը պատկերացնելու և այն օրենսդրական կարգավորումներին համապատասխանեցնելու հնարավորություն։
Այս համատեքստում գտնում ենք, որ Նախագծով ներկայացված վերոնշյալ դրույթները ունեն լրացուցիչ հիմնավորման կարիք։
	Չի ընդունվել
Հարկ է նկատի ունենալ, որ որոշման հավելվածի 19-րդ կետում նշված՝ օտարերկրյա անձին ԱԱՀ-ի գումարները փոխհատուցելու համար բանկի կողմից  միջնորդավճար գանձելու հնարավորություն նախատեսված է  Հայաստանի Հանրապետության պետական սահմանի անցման կետերում տեղաբաշխված բանկերի գործառնական գրասենյակներում օտարերկրյա անձին ԱԱՀ-ի գումարները փոխհատուցելու դեպքում։ Հաշվի առնելով այն, որ նախագծի ընդունման արդյունքում 
օտարերկրյա անձին ԱԱՀ-ի գումարի փոխհատուցումը կատարվելու է անկանխիկ՝ բանկային փոխանցմամբ, ուստի Հայաստանի Հանրապետության պետական սահմանի անցման կետերում տեղաբաշխված բանկերի գործառնական գրասենյակներում օտարերկրյա անձին ԱԱՀ-ի գումարների փոխհատուցում չի իրականացվելու։

	2. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ
ՆԱԽԱՐԱՐՈՒԹՅՈՒՆ
	22.03.2023թ.

	
	N 01/2-3/3639-2023

	Ս.թ. հունվարի 31-ի Ձեր թիվ 01/3-4/5855-2023 գրությամբ ներկայացված՝ «Հայաստանի Հանրապետության կառավարության 2017 թվականի հունիսի 29-ի N 751-Ն որոշման մեջ լրացում և փոփոխություններ կատարելու մասին» ՀՀ կառավարության որոշման նախագծի վերաբերյալ հայտնում ենք հետևյալը:
Նախագծով առաջարկվում է օտարերկրյա քաղաքացիների և  քաղաքացիություն չունեցող անձանց կողմից Հայաստանի Հանրապետության տարածքում վճարված ԱԱՀ-ի գումարները փոխհատուցել միայն անկանխիկ եղանակով և այն դեպքերում, երբ օտարերկրյա քաղաքացիները Հայաստանի Հանրապետությունից մեկնելու են օդանավով։
Նախագծի ընդունման հիմնավորման համաձայն՝ նախագծի նպատակը նշյալ անձանց կողմից Հայաստանի Հանրապետության տարածքում վճարված ԱԱՀ-ի գումարների փոխհատուցման հետ կապված հնարավոր ռիսկերը կանխելը, խափանելը և բացահայտելն է: Խնդիրը կայանում է նրանում, որ հարկային մարմին պարբերաբար ստացվող օպերատիվ տվյալների համաձայն՝ որոշ օտարերկրյա անձինք գնում են ապրանքներ, մաքսային մարմին ներկայացնելով համապատասխան փաստաթղթերը և գնված ապրանքները, հետ են ստանում ԱԱՀ-ն, սակայն նշված ապրանքները փաստացի չեն արտահանվում Հայաստանի Հանրապետությունից կամ արտահանվելուց հետո մի քանի օրվա ընթացքում արտահանող անձի կամ այլ անձանց միջոցով հետ են վերադարձվում Հայաստանի Հանրապետություն, ինչը չի բխում օտարերկրյա անձանց ԱԱՀ-ն փոխհատուցելու նպատակից, ինչպես նաև առաջացնում է որոշակի ռիսկեր ԱԱՀ-ի փոխահատուցման գործընթացում։
Վերոգրյալի կապակցությամբ, հայտնում ենք, որ համակարծիք ենք, որ անհրաժեշտ է կանխել նկարագրված ճանապարհով չարաշահումներ կատարելու ռիսկերը: Միևնույն ժամանակ, կարծում ենք, որ նախագծով առաջարկվող տարբերակը բազմակողմանի հավասարակշռված տարբերակ չէ, քանի որ կլինեն դեպքեր, երբ ապրանքներն արտահանվում են ՀՀ-ից ցամաքային սահմանով և հետագայում ՀՀ չեն ներմուծվում: Ապրանքների արտահանման այս դեպքերի մասով ԱԱՀ-ի փոխհատուցման հնարավորությունների սահմանափակումը, կարծում ենք, հիմնավոր չի լինի՝ հետևյալ նկատառումներով.
1) ի վերջո ցամաքային սահմանով արտահանվող ապրանքները նույնպես արտահանվում և նկարագրված դեպքերում սպառվում են ՀՀ-ից դուրս, այնպես ինչպես օդային տրանսպորտով արտահանվող ապրանքները, և այդ ապրանքների մասով ԱԱՀ-ի վերադարձի սահմանափակումը ԱԱՀ-ի, որպես սպառման հարկի, ընդհանուր տրամաբանությունից չի բխում,
2) առաջարկվող ձևով սահմանափակման կիրառությունը կարող է հանգեցնել օտարերկրյա քաղաքացիների կողմից ՀՀ-ում կատարվող առևտրի ծավալների կրճատման, հետևաբար նաև՝ այլ հարկատեսակների գծով եկամուտների կրճատման, ինչը, կարծում ենք, նույնպես գնահատման անհրաժեշտություն ունի:
Հաշվի առնելով վերոգրյալը, կարծում ենք, որ առավել նպատակահարմար է նախ քննարկել առկա ռիսկերն այլ գործիքակազմի միջոցով կառավարելու հնարավորությունները և առաջարկվող տարբերակին անդրադառնալ հնարավոր այլընտրանքային տարբերակները քննարկելուց հետո: Օրինակ, կարող է քննարկվել մեկ անձին ԱԱՀ-ի գումարները հետ վերադարձնելու հաճախականության սահմանման հնարավորության հարցը:
	Ընդունվել է ի գիտություն
Հարկ է նկատի ունենալ, որ նախագծով առաջարկվող տարբերակն ընդունվել է  բազմակողմանի քննարկման արդյունքներով՝ հաշվի առնելով նաև այն, որ օդանավով մեկնելու պարագայում ԱԱՀ-ի գումարները փոխհատուցելու առաջարկությունը հնարավորինս կնվազեցնի օդանավով արտահանելուց հետո արտահանող անձի կողմից տվյալ ապրանքները ՀՀ հետ վերադարձնելու ռիսկը։ Նշված եղանակով երկրից ապրանքներ արտահանել և հետ բերելը ավելի ծախսատար է, քան նույն գործընթացը ցամաքային  տրանսպորտով իրականացնելը։ Միաժամանակ, մեկ անձին ԱԱՀ-ի գումարները հետ վերադարձնելու հաճախականության սահմանման առաջարկությունը ևս արդյունավետ տարբերակ չէ, քանի որ կրկին հնարավոր են դեպքեր, երբ ապրանքները կարտահանվեն նույն անձի կողմից և հետագայում ՀՀ չեն ներմուծվի։

	Միաժամանակ, առաջարկում ենք նախագծով 2017 թվականի հունիսի 29-ի ՀՀ կառավարության թիվ 751-Ն որոշման 1-ին կետով սահմանված հավելվածում (այսուհետ՝ Հավելված) կատարել նաև հետևյալ փոփոխություններն ու լրացումները.
1. Հավելվածի 2-րդ կետի 1-ին ենթակետը շարադրել հետևյալ խմբագրությամբ.
«1) օտարերկրյա անձանց կողմից պլաստիկ քարտի (VISA կամ MASTER) կիրառմամբ տվյալ հարկ վճարողից մեկ օրացուցային օրվա ընթացքում սույն կարգով սահմանված՝ ավելացված արժեքի հարկի վերադարձի հաշվով ձեռք բերված ապրանքների (բացառությամբ սույն կարգի 3-րդ կետով նախատեսված ապրանքների) արժեքը (ներառյալ ավելացված արժեքի հարկը) կազմում է առնվազն 50.000 դրամ.»:

	Չի ընդունվել 
Առաջարկությունն, ըստ էության, չի բխում «Անկանխիկ գործառնությունների մասին» օրենքով օտարերկրյա քաղաքացիների և քաղաքացիություն չունեցող անձանց համար սահմանված այն առանձնահատկությունից, որի համաձայն՝ մանրածախ առևտրում սահմանված կարգով դուրս գրված՝ ԱԱՀ-ի վերադարձի հարկային հաշվով ձևակերպված ապրանքների ձեռքբերման գործարքների դիմաց Հայաստանի Հանրապետության տարածքում կանխիկ դրամով գումարի ընդունման առավելագույն չափը (300․000 դրամ) չի կիրառվում: 

	2․ Հավելվածի 4-րդ կետը շարադրել հետևյալ խմբագրությամբ.
«4. Օտարերկրյա անձի կողմից հարկ վճարողից ԱԱՀ-ի գումարները հետ ստանալու պահանջ ներկայացվելու դեպքում հարկ վճարողը Հայաստանի Հանրապետության կառավարության կողմից սահմանված կարգով դուրս է գրում սույն կարգին կից` Հայաստանի Հանրապետության կառավարության 2017 թվականի մարտի 16-ի N 254-Ն որոշմամբ սահմանված տվյալները պարունակող՝ N 1 ձևի ԱԱՀ-ի վերադարձի հարկային հաշիվ: ԱԱՀ-ի վերադարձի հարկային հաշվում օտարերկրյա անձի բոլոր տվյալները լրացվում են բացառապես էլեկտրոնային եղանակով, ընդ որում N 1 ձևի 16-րդ կետում կարող է լրացվել միայն սույն կարգի 2-րդ կետի 1-ին ենթակետում նշված պլաստիկ քարտի համարը: ԱԱՀ-ի վերադարձի հարկային հաշվում ձեռագիր լրացված ցանկացած տվյալի դեպքում ԱԱՀ-ի փոխհատուցումը մերժվում է սույն կարգի 15-րդ կետի համաձայն:»:
Վերոգրյալը հիմնավորվում է նրանով, որ  օտարերկրյա անձանց կողմից ապրանքների ձեռք բերումը միայն պլաստիկ քարտերով իրականացնելու և վերջիններիս տվյալները ԱԱՀ-ի վերադարձի հարկային հաշվում բացառապես էլեկտրոնային տարբերակով լրացվելու դեպքում փոխհատուցման ենթակա գումարները կփոխանցվեն միայն լրացված քարտի համարին, ինչը հնարավորություն կընձեռի խուսափել գումարները սխալ տվյալներով քարտին կամ այլ անձանց քարտերին փոխանցելուց:
Վերոգրյալով պայմանավորված՝ առաջարկում ենք Ձև N 1-ում 16-րդ դաշտից հանել` «(առկայության դեպքում) կամ բանկի հաշվի համարը (առկայության դեպքում)» և «(if available) or bank account (if available)» բառերը:
Ընդ որում, վերոնշյալ փոփոխությունը կատարելու պարագայում անհրաժեշտ է լինելու համապատասխան փոփոխություն կատարել նաև ՀՀ կառավարության 2017 թվականի մարտի 16-ի N 254-Ն որոշման մեջ:
	Ընդունվել է մասնակի
Չի ընդունվել վճարումը միայն քարտով իրականացվելու և այդ քարտին փոխհատուցվելու առաջարկը։

	Նշյալ հարցերի քննարկման շրջանակում առաջարկում ենք քննարկել նաև ՀՀ կառավարության 2017 թվականի մարտի 16-ի N 254-Ն որոշումն ուժը կորցրած ճանաչելու և այդ որոշմամբ սահմանված հարաբերությունները ՀՀ կառավարության 2017 թվականի հունիսի 29-ի N 751-Ն որոշմամբ կարգավորելու նպատակահարմարության հարցը, քանի որ երկու որոշումներով կարգավորվում են խնդրո առարկա դեպքում ԱԱՀ-ի վերադարձման հետ կապված հարաբերություններ:
	Ընդունվել է


	1. Հավելվածի 6-րդ կետում «պարունակի» բառից հետո առաջարկում ենք լրացնել «ԱԱՀ-ի վերադարձի» բառերը:
	Ընդունվել է

	2. Հավելվածի 16-րդ կետում «և կնքվում է դրոշմակնիքով» բառերից հետո առաջարկում ենք լրացնել «, որից հետո փոխհատուցման ենթակա ԱԱՀ-ի գումարն էլեկտրոնային եղանակով մուտքագրվում է համապատասխան ունիկալ համարով դուրս գրված ԱԱՀ-ի վերադարձի հարկային հաշվի տվյալներում:» բառերը:
Վերոգրյալը հիմնավորվում է նրանով, որ մաքսային մարմնի կողմից փոխհատուցման ենթակա գումարը և քարտի տվյալները բացառապես էլեկտրոնային եղանակով լրացվելու դեպքում հնարավորություն կընձեռվի ստուգել ՀՀ ֆինանսների նախարարություն ներկայացված՝ ԱԱՀ-ի վերադարձի հաշվում առկա տվյալները՝ ըստ ԱԱՀ-ի վերադարձի հաշվի ունիկալ համարի:
	Ընդունվել է
Սահմանվել է, որ փոխհատուցման ենթակա ԱԱՀ-ի գումարի չափի վերաբերյալ տեղեկությունն ըստ ԱԱՀ-ի վերադարձի հարկային հաշվի սերիայի և համարի մաքսային մարմնի կողմից էլեկտրոնային եղանակով ներկայացվում է ՀՀ ֆինանսների նախարարություն։ Միաժամանակ, նախատեսվել է, որ նշված կարգավորումը ուժի մեջ կմտնի որոշման պաշտոնական հրապարակումից 6 ամիս հետո։

	3. Առաջարկում ենք Հավելվածի 22-րդ կետը շարադրել հետևյալ խմբագրությամբ.
«22. Սույն կարգի 17-րդ կետում նշված փաստաթղթերը մաքսային մարմնի կողմից Հայաստանի Հանրապետության ֆինանսների նախարարություն են ուղարկվում յուրաքանչյուր շաբաթվա վերջին աշխատանքային օրը: Ստացված փաստաթղթերի հիման վրա Հայաստանի Հանրապետության ֆինանսների նախարարությունն ԱԱՀ-ի վերադարձի հարկային հաշվում նշված պլաստիկ վճարային քարտի համարին գումարները ՀՀ դրամին համարժեք ԱՄՆ դոլարով փոխանցում է ոչ ուշ, քան փաստաթղթերն ստանալուն հաջորդող 30-րդ օրը: Բանկի կողմից մերժված և Հայաստանի Հանրապետության ֆինանսների նախարարություն վերադարձված գումարները ենթակա չեն կրկին փոխանցման և մուտքագրվում են ՀՀ պետական բյուջե՝ որպես այլ եկամուտ:»:
Վերոգրյալը պայմանավորված է նրանով, որ ներկայումս բանկը փոխհատուցման ենթակա գումարներն օտարերկրյա անձանց քարտերին վերադարձնում է ԱՄՆ դոլարով՝ հաշվի առնելով այն հանգամանքը, որ հնարավոր չէ պարզել տարբեր երկրների քաղաքացիների կողմից ներկայացված քարտերի արժույթները: Նշված արժույթը ընտրվել է օտարերկրյա քաղաքացիների՝ տարբեր երկրների արժույթներով քարտերին փոխանցումները հնարավոր դարձնելու համար՝ մեկ միասնական միջազգայնորեն ընդունված արժույթ կիրառելու սկզբունքից ելնելով: Մինչդեռ, օտարերկրյա անձանց հաճախ հարկ է լինում պարզաբանել փոխարկմամբ պայմանավորված վերադարձվող գումարի տարբերության հանգամանքը: Այս առումով, առաջարկվող փոփոխությունը հնարավորություն կընձեռի խուսափել նմանատիպ հարցումներից:
Ներկայումս օտարերկրյա անձանց մեծանասնությունը ԱԱՀ-ի փոխհատուցումը ստանում է ՀՀ պետական սահմանի անցման կետերում տեղաբաշխված բանկերի գործառնական գրասենյակների կողմից՝ կանխիկ եղանակով: Գործող կարգի համաձայն՝ ՀՀ ֆինանսների նախարարությունը ստուգում է ԱԱՀ-ի վերադարձի հարկային հաշիվները և համապատասխան բանկին մեկ գործարքով փոխանցում վերադարձված գումարները: ԱԱՀ-ի գումարների փոխհատուցումը միայն անկանխիկ եղանակով իրականացնելու դեպքում փոխհատուցման գումարները հաճախ են վերադարձվում ՀՀ ֆինանսների նախարարություն քարտի համարների և բանկային հաշիվների՝ անընթեռնելի ձեռագրով կամ թերի կամ սխալ լրացված լինելու հանգամանքով պայմանավորված: Այդ դեպքում վերադարձված գումարները մնում են բանկի և ՀՀ ֆինանսների նախարարության միջև կնքված պայմանագրի շրջանակներում բացված տարանցիկ հաշվում: Ուստի, նպատակահարմար ենք համարում նշված գումարները մուտքագրել ՀՀ պետական բյուջե՝ որպես այլ եկամուտ:

	Ընդունվել է 
Չի ընդունվել գումարները միայն քարտի համարին փոխանցելու առաջարկը։

	Միաժամանակ, առաջարկում ենք նախագծի ուժի մեջ մտնելու ժամկետը սահմանելիս հաշվի առնել ՀՀ պետական եկամուտների կոմիտեի և ՀՀ ֆինանսների նախարարության տեղեկատվական համակարգերում համապատասխան ծրագրային ապահովումն ավարտելու հանգամանքը:
	Ընդունվել է
Նախատեսվել է, որ նշված կարգավորումը ուժի մեջ կմտնի որոշման պաշտոնական հրապարակումից 6 ամիս հետո։

	3. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	06.04.2023թ.

		1. Նախագծի 1-ին կետի 1-ին ենթակետի համաձայն նախատեսվում է «2-րդ կետում «փոխհատուցվում են, եթե» բառերից հետո լրացնել «օտարերկրյա անձինք Հայաստանի Հանրապետությունից մեկնում են օդանավով, և»  բառերը, որի արդյունքում ստացվում է, որ Հայաստանի Հանրապետության տարածքում ավելացված արժեքի հարկ վճարողներից ձեռք բերված ապրանքների համար Հայաստանի Հանրապետության տարածքում վճարված ԱԱՀ-ի գումարները փոխհատուցվում են, եթե օտարերկրյա անձինք Հայաստանի Հանրապետությունից մեկնում են օդանավով, և միաժամանակ առկա են հետևյալ դեպքերը (…):
	Նախագծին կից ներկայացված հիմնավորման համաձայն՝ «Խնդիրն այն է, որ հարկային մարմին պարբերաբար ստացվող օպերատիվ տվյալների համաձայն՝ որոշ օտարերկրյա անձինք գնում են ապրանքներ, մաքսային մարմին ներկայացնելով համապատասխան փաստաթղթերը և գնված ապրանքները, հետ են ստանում ԱԱՀ-ն, սակայն նշված ապրանքները փաստացի չեն արտահանվում Հայաստանի Հանրապետությունից կամ արտահանվելուց հետո մի քանի օրվա ընթացքում արտահանող անձի կամ այլ անձանց միջոցով հետ են վերադարձվում Հայաստանի Հանրապետություն, ինչը չի բխում օտարերկրյա անձանց ԱԱՀ-ն փոխհատուցելու նպատակից, ինչպես նաև առաջացնում է որոշակի ռիսկեր ԱԱՀ-ի փոխահատուցման գործընթացում:»:
Նախագծով առաջարկվում է օտարերկրյա անձանց կողմից Հայաստանի Հանրապետության տարածքում վճարված ԱԱՀ-ի գումարները փոխհատուցել միայն  անկանխիկ եղանակով և այն դեպքում, երբ օտարերկրյա անձինք Հայաստանի Հանրապետությունից կմեկնեն օդանավով։
	Հիմնավորման համաձայն՝ վերոնշյալ կարգավորումը հնարավորություն կտա բացառել Հայաստանի Հանրապետության պետական սահմանի անցման կետերում օտարերկրյա անձանց՝ ԱԱՀ-ի կանխիկ եղանակով փոխհատուցումը, ինչպես նաև հնարավորինս նվազեցնել ԱԱՀ-ի գումարների փոխհատուցման գործընթացում առաջացող ռիսկերը: 
	Հարկ ենք համարում նշել, որ հիմնավորմամբ նշված խնդիրը կարող է առաջանալ նաև օդանավով մեկնելու պարագայում, ուստի առաջարկում ենք դիտարկել խնդրի լուծման այլ տարբերակներ ևս: 
	Ընդունվել է ի գիտություն
Նախագծով առաջարկվում է օտարերկրյա անձանց կողմից Հայաստանի Հանրապետության տարածքում վճարված ԱԱՀ-ի գումարները փոխհատուցել միայն  անկանխիկ եղանակով և այն դեպքում, երբ օտարերկրյա անձինք Հայաստանի Հանրապետությունից կմեկնեն օդանավով։ Օդանավով մեկնելու պարագայում ԱԱՀ-ի գումարները փոխհատուցելու առաջարկությունը հնարավորինս կնվազեցնի օդանավով արտահանելուց հետո արտահանող անձի կողմից տվյալ ապրանքները ՀՀ հետ վերադարձնելու ռիսկը, քանի որ նշված եղանակով երկրից ապրանքներ արտահանել և հետ բերելը ավելի ծախսատար է, քան նույն գործընթացը ցամաքային  տրանսպորտով իրականացնելը։


		2. Հաշվի առնելով Նախագծի 1-ին կետի 3-րդ ենթակետով նախատեսվող ծավալուն փոփոխությունները՝ առաջարկում ենք վերջինս շարադրել նոր խմբագրությամբ՝ նկատի ունենալով «Նորմատիվ իրավական ակտերի մասին» օրենքի 34-րդ հոդվածի 4-րդ մասի պահանջները, համաձայն որի՝ «Եթե նորմատիվ իրավական ակտում կատարվում են ծավալուն փոփոխություններ կամ լրացումներ, ապա ակտը կարող է ամբողջությամբ շարադրվել նոր խմբագրությամբ:»:
	Ընդունվել է
Նախագծի 1-ին կետի 3-րդ ենթակետով նախատեսվել է որոշման հավելվածի 16-րդ կետի երկրորդ նախադասությունը շարադրել հետևյալ խմբագրությամբ։

	3. Նախագծի 1-ին կետի 5-րդ կետով նախատեսվում է 18-21-րդ կետերը և N2 ձևն ուժը կորցրած ճանաչել:
	2017 թվականի հունիսի 29-ի N751-Ն որոշման 21-րդ կետի համաձայն՝ «Սույն կարգի 20-րդ կետում նշված հայտերի հիման վրա Հայաստանի Հանրապետության ֆինանսների նախարարությունը 30 օրվա ընթացքում փոխհատուցում է համապատասխան գումարը:»:
Հարց է առաջանում, թե սույն կետը ուժը կորցրած ճանաչելու պարագայում Հայաստանի Հանրապետության ֆինանսների նախարարությունը ինչ ժամկետում է փոխհատուցելու համապատասխան գումարը:
	Չի ընդունվել
2017 թվականի հունիսի 29-ի N751-Ն որոշման 21-րդ կետը վերաբերում է  օտարերկրյա անձանց ԱԱՀ-ի գումարները փոխհատուցող բանկին ՀՀ ֆինանսների նախարարության կողմից յուրաքանչյուր ամսվա արդյունքներով ներկայացված հայտերի հիման վրա կատարվող ԱԱՀ-ի գումարները փոխհատուցման ժամկետին։ Ներկայացված նախագծի համաձայն՝ ՀՀ ֆինանսների նախարարության կողմից բանկերին գումարների փոխհատուցում չի իրականացվելու, քանի որ օտարերկրյա անձանց ԱԱՀ-ի գումարները փոխհատուցվելու են բանկային փոխանցմամբ՝ ոչ ուշ, քան համապատասխան փաստաթղթերի պատճենները ՀՀ ֆինանսների նախարարության կողմից ստացվելուն հաջորդող 30-րդ օրը (հավելվածի 22-րդ կետ)։ 

	4. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՖԻՆԱՆՍՆԵՐԻ
ՆԱԽԱՐԱՐՈՒԹՅՈՒՆ
	23.06.2023թ.

	
	N 01/2-3/12569-2023

	Ս.թ. հունիսի 8-ի Ձեր թիվ 01/3-4/34840-2023 գրությամբ ներկայացված՝ ս.թ. հունիսի 6-ին կայացած ֆինանսատնտեսական նախարարական կոմիտեի նիստում՝ «Հայաստանի Հանրապետության 2017 թվականի հունիսի 29-ի N 751-Ն որոշման մեջ լրացում և փոփոխություններ կատարելու և Հայաստանի Հանրապետության կառավարության 2017 թվականի մարտի 16-ի N 254-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) քննարկման արդյունքում ներկայացված առաջարկությունների վերաբերյալ հայտնում ենք հետևյալը:
1․ Ցամաքային տրանսպորտով Հայաստանի Հանրապետությունից մեկնելու դեպքում օտարերկրյա անձանց կողմից Հայաստանի Հանրապետության տարածքում վճարված ԱԱՀ-ի գումարները փոխհատուցելու դեպքում քանակային սահմանափակում կիրառելու հետ կապված առաջարկության վերաբերյալ հայտնում ենք, որ սկզբունքորեն չենք առարկում աշխատանքային կարգով իրականացված քննարկումների ընթացքում ներկայացված՝ ցամաքային տրանսպորտով Հայաստանի Հանրապետությունից մեկնելու դեպքում օտարերկրյա անձանց կողմից Հայաստանի Հանրապետության տարածքում վճարված ԱԱՀ-ի գումարները հարկային տարվա ընթացքում 2 անգամ, բայց ոչ ավելի քան 350 000 ՀՀ դրամ փոխհատուցելու առաջարկին: 
	Ընդունվել է ի գիտություն

	2․ Օտարերկրյա քաղաքացիների քարտային հաշվին ՀՀ առևտրային բանկի կողմից ԱՄՆ դոլարով փոխանցումն իրականցնելու և բանկային ծառայության դիմաց միջնորդավճարը գանձելու հետ կապված առաջարկության վերաբերյալ, նախևառաջ հարկ ենք համարում նշել, որ այն բացառապես միտված է օտարերկրյա քաղաքացիներին հստակեցնելու՝ փոխհատուցման ենթակա ԱԱՀ-ի գումարների և փաստացի փոխանցված գումարների չափի տարբերության հանգամանքը:
Ներկայումս, ԱԱՀ-ի գումարները փոխհատուցելիս՝ ՀՀ ֆինանսների նախարարությունը ՀՀ առևտրային բանկերին գումարները փոխանցում է բացառապես ՀՀ դրամով ՝ մաքսային մարմնի կողմից ԱԱՀ-ի վերադարձի հաշվում նշված չափով:
Քարտային հաշվին գումարի փոխանցումն ապահովելու նպատակով ՀՀ ֆինանսների նախարարությունը պայմանագիր (այսուհետ՝ Պայմանագիր) է կնքել ՀՀ առևտրային բանկերի հետ, որի շրջանակում ԱԱՀ-ի փոխհատուցման ենթակա գումարները օտարերկրյա քաղաքացիների քարտերին փոխանցելիս բանկը գանձում է միջնորդավճար, իսկ քարտերին փոխհատուցման ենթակա ԱԱՀ-ի գումարները վերադարձվում է ԱՄՆ դոլար արժույթով:
Նշված արժույթը Պայմանագրով ընտրվել է օտարերկրյա քաղաքացիների՝ տարբեր երկրների արժույթներով քարտերին փոխանցումները հնարավոր դարձնելու նպատակով՝ մեկ միասնական միջազգայնորեն ընդունված արժույթ կիրառելու սկզբունքից ելնելով: Հարկ ենք համարում նշել, որ հնարավոր չէ պարզել տարբեր երկրների քաղաքացիների կողմից ներկայացված քարտերի արժույթները, որով և պայմանավորված է վերոգրյալ՝ մեկ միասնական միջազգայնորեն ընդունված արժույթ կիրառելու հանգամանքը: 
Հաճախ օտարերկրյա քաղաքացիներին հարկ է լինում պարզաբանել փոխարկմամբ պայմանավորված գումարի տարբերության հանգամանքը՝ հաշվի առնելով ՀՀ ֆինանսների նախարարություն ստացված դիմումների քանակը: Ուստի, Նախագծով սահմանելով, որ ԱԱՀ-ի վերադարձի հարկային հաշվում նշված պլաստիկ վճարային քարտի համարին ՀՀ առևտրային բանկերի կողմից գումարները փոխանցվում է ՀՀ դրամին համարժեք ԱՄՆ դոլարով և գանձվում է միջնորդավճար, հնարավորություն կընձեռվի խուսափել նմանատիպ հարցումներից:
	Ընդունվել է

	[bookmark: _GoBack]3. Օտարերկրյա քաղաքացիներին՝ տարբեր արժույթների ընտրության հնարավորության ընձեռնման առաջարկության վերաբերյալ հայտնում ենք, որ ներկայացված չէ, թե առաջարկության ընդունումը օտարերկրյա քաղաքացիների համար ինչ դրական արդյունքներ կապահովվի: Բացի այդ պարզ չէ, թե ինչ եղանակով է օտարերկրյա քաղաքացիների կողմից ընտրված արժույթի վերաբերյալ տեղեկությունը տրամադրվելու փոխհատուցման ենթակա ԱԱՀ-ի գումարների փոխանցումն իրականացնող բանկին: Ընդ որում, առաջարկության ընդունման դեպքում անհրաժեշտություն կառաջանա համապատասխան փոփոխություններ կատարել նաև Պայմանագրում՝ եթե բանկի կողմից ապահովվի ցանկացած արտարժույթով փոխանցումների իրականացումը:
Հաշվի առնելով վերոգրյալը և կարևորելով փոխանցումների նկատմամբ միասնական սկզբունքի պահպանումը՝ օտարերկրյա քաղաքացիների համար արտարժույթի ընտրության հնարավորության ընձեռումը համարում ենք ոչ նպատակահարմար:
	Ընդունվել է ի գիտություն

Միաժամանակ, նշված հարցը քննարկվել է նաև աշխատանքային կարգով, որի արդյունքում որպես փոխհամաձայնեցված տարբերակ ընդունվել է ՀՀ ԿԲ-ի առաջարկությունը։

	5. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԵՆՏՐՈՆԱԿԱՆ ԲԱՆԿ
	28.06.2023թ.

	
	N 15.4-07/483-23

	[bookmark: _Hlk138170440]«Հայաստանի Հանրապետության կառավարության 2017 թվականի հունիսի 29-ի թիվ 751-Ն որոշման մեջ լրացումներ և փոփոխություններ կատարելու և Հայաստանի Հանրապետության կառավարության 2017 թվականի մարտի 16-ի թիվ 254-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ Հայաստանի Հանրապետության կենտրոնական բանկը (այսուհետ՝ Կենտրոնական բանկ) հայտնում է հետևյալը.
1. Նախագծի 1-ին կետի 13-րդ ենթակետի «ա» պարբերությամբ սահմանվում է, որ այսուհետ ԱԱՀ-ի վերադարձվող գումարները պետք է փոխանցվեն ՀՀ դրամին համարժեք ԱՄՆ դոլարով: Առաջարկում ենք նշված պարբերությունը խմբագրել և «փոխանցում է» բառերից առաջ լրացնել «բանկի առաջարկած արժույթներից (ԱՄՆ դոլար, ԵՎՐՈ, Ռուբլի) Օտարերկրյա անձի նախընտրած արժույթով» բառերը, քանի որ անհասկանալի է, թե ինչու է ԱՀՀ-ի վերադարձվող գումարն արտահայտվում միայն ԱՄՆ դոլարով։  
	Ընդունվել է

	2․ Նախագծով լրացվող 4.1-րդ կետի 8-րդ ենթակետում «բանկային հաշիվ» բառից հետո առաջարկում ենք լրացնել  «շահառուին սպասարկող բանկի անվանումը, բանկի SWIFT-ի BIC-կոդը» բառերը: 
	Ընդունվել է

	Ի լրումն վերոնշյալ դիտարկումների՝ առաջարկում ենք Հայաստանի Հանրապետության կառավարության 2017 թվականի հունիսի 29-ի թիվ 751-Ն գործող որոշման (այսուհետ՝ Որոշման) մեջ կատարել հետևյալ փոփոխությունները․
1․ Որոշման ամբողջ տեքստում «պլաստիկ» բառը հանել, և թողնել միայն «վճարային քարտ» հասկացությունը:
	Ընդունվել է

	2․ Որոշման թիվ Ձև 1-ում 15-րդ տողում «Սպասարկող բանկ» բառերից առաջ  լրացնել «շահառուին սպասարկող» բառերը, ինչպես նաև առանձին տողով նախատեսել բանկի SWIFT-ի BIC code-ը սահմանելու հնարավորություն:
	Ընդունվել է



